
৩৬
[ দ্বিতীয় অঙ্ক
পৰাচিত





কয়, তেন্তে আগলৈ জীবিকাৰ মূৰ মৰিলেও এইবাৰলৈ ৰক্ষা
পাম।

 শিৱ। সেইটো নো কি কথা! মই আজিয়েই সকলোৰে
কৈ দিম। তুমি ভয় নকৰিবা। পিচে এটা কথা,-লোকনাথৰ
কিবা এটা কৰিব নোৱাৰিলে তোমাৰেই হওক, বা মোৰে
হওক, সদায় এটা ভয়ৰ কাৰণ থাকি যাব। তাৰ বিৰুদ্ধে কিবা
এটা ফৌজদাৰী মোকৰ্দ্দমা তৈয়াৰ কৰিব লাগিব।
তোমাৰ সাহায্যৰো প্ৰয়োজন হ'ব পাৰে।

 মনো। যি কৰিব লাগে, আপুনি ক'লেই হ’ল। এতিয়া
মই আহোঁহে। মই কোৱা কথাটো যেন নাপাহৰে।

 শিৱ। যোৱাঁ, ভয় নকৰিবা। মই তেনে কথা পাহৰা মানুহ নহওঁ।



( মনোমোহন ওলাই যায়।)




 ই লোকনাথে মোৰ লগত ফেৰ মাৰিব খোজে। হওঁতে
তাৰ মতিগতি দেখি কেতিয়াবাই মোৰ সন্দেহ হৈছিল। সেই
দেখিয়েই স্কুল এৰুৱাবলৈ বহুত চক্ৰান্তও কৰিলোঁ। কিন্তু
মিছা হল; সি পঢ়িলে যি পঢ়িলেই। এতিয়া তাক কিবা
এটা কৰিব নোৱাৰিলে মোৰ মান-সম্ভ্ৰম ৰক্ষা কৰাই টান হ’ব।



( পেটুৱা বৈদ্যৰ প্ৰবেশ।)




 শিৱ। অ' বৈদ, আহাঁ, বহাঁ।



(পেটুৱা বহে।)




 পিচে খবৰ কি?

		 এই পৃষ্ঠাটো শেষবাৰৰ কাৰণে ৮ মে' ২০২৩ তাৰিখে ০৮:৪০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

